
zamjenu saobraćajne signalizacije prema propisima 
ZOOBS-a na putevima u BiH. Prema tome, potrebno 
je postaviti odgovarajuće saobraćajne znakove na 
odgovarajuća mjesta u zavisnosti od simbola i 
funkcije kao i odgovarajuću visinu, te postojeće 
znakove trebamo osvježiti i zamijeniti ukoliko ne 
zadovoljavaju zakonske odredbe i izvršiti ocrtavanje 
odgovarajućih oznaka horizontalne signalizacije, kao 
i osvježavanje postojeće.

Na osnovu svega gore navedenog postići će 
se poboljšanje sigurnosti i bezbjednosti saobraćaja na 
lokalnim, nekategorisanim, putevima i ulicama grada 
Gradačca.
U cilju provođenja ovog programa, gradska služba za 
urbanizam, investicije i komunalne poslove 
uspostavit će punu koordinaciju sa JP „Parkinzi“ doo. 
Gradačac sa kojim sklapa ugovor o realizaciji ovog 
Programa. Ugovor će sadržavati obim poslova, 
angažovano ljudstvo i materijalna sredstva, vrijeme 
izvršenja, kontrolu izvršenja i druge elemente. 
Nadzor nad sprovođenjem ovog Programa vršit će 
gradska služba za komunalne poslove i prostorno 
uređenje putem osobe imenovane od strane 
pomoćnika gradonačelnika za Nadzor i kontrolu nad 
izvedenim količinama.

17.

 Na osnovu člana 8. stav (3) alineja 11. i člana 
13. stav (2) alineja 18. Zakona o principima lokalne 
samouprave u FBiH (,,Službene novine FBiH, broj 
49/06 i 51/09), člana 6. i člana 8. tačka a) i b) Zakona o 
komunalnim djelatnostima - prečišćeni tekst 
(“Službene novine Tuzlanskog kantona“, broj 11/21),  
člana 21. tačka 2. Statuta Grada Gradačac („Službeni 
glasnik Grada Gradačac”, broj 10/22) i člana 2. stav 
(4) i člana 4. alineja 4. Odluke o komunalnom redu 
(„Službeni glasnik Grada Gradačac”, broj: 1/23, 
11/23 i 1/24), na prijedlog Gradonačelnika Grada 
Gradačac, Gradsko vijeće Grada Gradačac na 15. 
redovnoj sjednici održanoj 31.03.2026. godine, 
d o n o s i 

P R O G R A M
za ljetno održavanje gradskih ulica, lokalnih i 

nekategorisanih cesta na području grada 
Gradačac za 2026. godinu

1. UVOD

     Kroz teritoriju Grada Gradačac prolaze dvije (2) 
dionice magistralnih i tri (3) dionice regionalnih 
cesta.  Pored toga, Grad Gradačac ima i dvadesetpet 
(25) lokalnih cesta,  42 km gradskih ulica i oko 112 
km nekategorisanih cesta, ili:
-    34,00 km magistralnih cesta,
-    24,00 km regionalnih cesta,
-    143,00 km lokalnih cesta, 
-    112,00 km nekategorisanih cesta i
-    42,00 km gradskih ulica.
     Upravljanje, građenje, rekonstrukciju, održavanje 
i zaštitu magistralnih cesta vrše JP ceste Federacije 
BiH (ceste F BiH). Upravljanje, građenje, 
rekonstrukciju, održavanje i zaštitu regionalnih cesta 
vrši JU Direkcija regionalnih cesta Tuzlanskog 
kantona u skladu sa Zakonom o cestama Federacije 
BiH (,,Službene novine FBiH'',broj:6/02, 18/02 i 
12/10).
    Upravljanje lokalnim i nekategorisanim cestama i 
gradskim ulicama vrši nadležna gradska Služba. U 
skladu sa zakonom, osnovni prihodi za navedene 
namjene obezbjeđuju se uglavnom iz sredstava 
naknada za upotrebu puteva, a koja se plaćaju pri 
registraciji motornih i priključnih vozila i naknada za 
ceste iz maloprodajne cijene nafte i naftnih derivata. 
Ovako ubrana sredstva pripadaju JP ceste F BiH 40%, 
JU Direkcija regionalnih cesta kantona 35%, 
gradovima i  općinama 25%.

Lokalne i nekategorisane ceste i gradske 
ulice na području Grada Gradačac održava Grad. 
Prema zadnjoj kategorizaciji cestovne mreže, 
područje Grada Gradačac  je pokriveno sa 143,00 km 
lokalnih cesta, 112,00 km nekategorisanih cesta i 
42,00 km gradskih ulica. Od 143,00 km lokalnih 
cesta, asfaltirano je ukupno 105,00 km ili 73,43 %, a 
neasfaltiranih lokalnih cesta ima 38,00 km ili 
26,57 %. 

Lokalne ceste povezuju naselja u općini sa 
naseljima iz susjednih općina/ gradova, ili povezuju 
važnija naselja unutar općine, te povezuju saobraćaj 
na druge javne ceste iste ili više kategorije.

U svim mjesnim zajednicama postoje 
sporedne ceste koje ne ispunjavaju propisane uslove 
po kategorizaciji cesta, ili su predviđene samo za 
određenu vrstu učesnika u saobraćaju (ceste i staze u 
stambenim zonama, seoske ceste i staze, pješačke 
staze i sl.), a koje su sastavni dio cestovne mreže koju 
održava Grad Gradačac tokom cijele godine. Ukupna 
dužina ovih cesta na području Grada Gradačac je oko 
40,00 km.

Lje tno  održavanje  ces ta  obuhvata : 
održavanje asfaltnog kolovoza, održavanje 
makadamskih kolovoza, uređenje, popravka bankina, 

bermi, rigola i kanala, održavanje sistema odvodnje, 
preglednost puteva i održavanje kosina usjeka i 
nasipa, popravka zidova, gabiona i ostalih građevina, 
popravka drvenih mostova, čeličnih ograda, 
vertikalna saobraćajna signalizacija, zaštita puteva i 
ostali nepredivđeni radovi. ( Zakon o cestama FBiH- 
"Službene novine FBiH", br. 12/2010, 16/2010 - ispr. 
i 66/2013).

2. LJETNO ODRŽAVANJE

L j e t n o  o d r ž a v a n j e  j e  o b u h v a ć e n o 
trogodišnjim Okvirnim sporazumom (2025.-2028.), 
za koji je nakon provedenog tenderskog postupka 
izabran „Balegem“ d.o.o. Gradačac, sa ugovorenim 
iznosom od 1.434.215,25 KM sa PDV-om.

Na osnovu Plana i ukazanih potreba, Služba 
sklapa Ugovore o izvođenju radova sa „Balegem“ 
d.o.o. Gradačac, kao izvođačem, za utvrđrni obim 
poslova i planiranu novčanu vrijednost.

Za 2026.godinu planirana su sredstva u 
iznosu od cca 450.000,00 KM, koja će se realizovati 
5kroz Ugovore, prema utvrđenim potrebama.

Služba je utvrdila procedure i propisala 
Smjernice izvođenja aktivnosti održavanja koja će se 
provoditi na osnovu zahtjeva MZ i ukazanih potreba, 
što će utvrditi službeno lice na terenu (Nadzor 
Investitora). Nadzor je obavezan izdati nalog kojim 
definiše potrebe koje Izvođač treba izvršiti. O 
izvršenim raovima Izvođač je obavezan voditi 
Građevinku knjigu i Građevinski dnevnik koje 
ovjerava  Nadzor  Inves t i tora .  Otpremnice 
isporučenog materijala ovjerava MZ na čijem 
području se izvode radovi  ili Nadzor. Fakturisanje 
izvedenih radova se vrši na osnovu gore navedene 
dokumentacije a prema propisanim Smjernicama..

Ljetno održavanje obuhvata:
2.1.  Održavanje cesta i ulica sa asfatnim 

kolovozom
2.2.  Održavanje cesta i ulica sa makadamskim 

podlogama
2.3.  Održavanje ostalih elemenata puta, (putni 

priključci, propusti, ivičnjaci, ucjevljenja 
odvodnje, nasipi, …)

2.1. Održavanje cesta i ulica sa asfatnim 
kolovozom

Poslovi održavanja asfaltnih kolovoza se 
izvode nakon utvrđivanja potreba za sanacijom, od 
strane predstavnika službe, nakon čega se pristupa 
isijecanju oštećenog dijela a zatim asfaltiranja.

Za putne pravce koji su u planu sveobuhvatne 
rekonstrukcije vrši se sanacija udarnih rupa a za 
ostale kolovoze utvrđuju se dionice oštećene asfaltne 
podloge koju je potrebno sanirati (ove aktivnosti se 
izvode za puteve za čiju izgradnju nije bilo učešća 
građana u izgradnji). 

U 2026.godini je planirano saniranje 
dotrajalih cesta sa asfaltnim kolovozima u dužini od 
cca 1,5 km.

Za puteve koji su građeni sa učešćem građana 
potrebno je utvrditi kriterije i planirati sredstva za 
njihovu sanaciju ili rekonstrukciju.

2.2. Održavanje cesta i ulica sa makadamskim 
podlogama

U toku 2026.godine, okvirnim sporazumom 
je planirano da se asfaltira cca 12,00 km cesta i ulica 
koje imaju makadamsku podlogu.

O d r ž a v a n j e  o s t a l i h  c e s t a  u l i c a  s a 
makadamskim podlogama vrš i t i  će  se  po 
prioritetima:

2.2.1 Ceste i ulice koje prolaze kroz 
naseljena mjesta

2.2.2. Cesta i ulice koje spajaju naseljena 
mjesta

2.2.3. stale ceste i ulice

2.3. Održavanje ostalih elemenata puta, 
(putni priključci, propusti, ivičnjaci, 
ucjevljenja odvodnje, nasipi, …)
Navedene aktivnosti održavanja će se 

provoditi prema zahtjevima MZ i ukazanim 
potrebama, što utvrđuje Nadzor. 

3. ZAKLJUČAK

 Ovim Planom su obuhvaćene sve ulice, 
lokalne i nekategorisane ceste i ostale saobraćavne 
površine na području Grada Gradačac. 
Obim i vrstu poslova će utvrđivati Služba putem lica 
zaduženog za nadzor, a aktivnosti održavanja će se 
odvijati prema navedenim prioritetima i utvrđenim 
procedurama, što podrazumijeva kontrolu kvantiteta 
i kvaliteta izvedenih radova uz uključivanje MZ za 
ovjeru naloga i izvedenih radova na njenom području.

